
دنیا کی ہر زندہ زبان میں بچوں کے ادب پر خصوصی توجہ دی جاتی ہے، رسالے اور جرائد بھی شائع ہوتے ہیں جو بچوں کی ذہنی نشونما میں اہم کردار ادا کرتے ہیں۔ 

اردو شاعری اور نثر میں بھی ابتدا ہی سے ایسی کاوشیں کی گئی ہیں۔ لاتعداد ادیب و شعرا نے بچوں کے لیے لکھا ہے۔ شاعری میں اگر علامہ اقبال، اسماعیل میرٹھی، شفیع الدین نیر، شوکت پردیسی وغیرہ کے نام سامنے آتے ہیں تو نثر میں پریم چند، کرشن چندر، عصمت چغتائی، قرۃ العین حیدر، رام لعل، سراج انور، واجدہ تبسم وغیرہ نے بچوں کے لیے بہت کہانیاں اور کتب لکھی ہیں۔



یوسف ناظم (پ: 7/نومبر 1921 ، م: 23/جولائی 2009) اس عہد کے مشہور مزاح نگار رہے ہیں۔ بچوں کے لیے دلچسپ اور مزاحیہ کہانیوں اور مضامین کی دو کتابیں انہوں نے لکھی ہیں:

پلک نہ مارو (10 کہانیاں) - سن اشاعت: 1984

مرغی کی چار ٹانگیں (7 کہانیاں) - سن اشاعت: 1984



یوسف ناظم کی یہ دوسری کتاب "مرغی کی چار ٹانگیں" پی۔ڈی۔ایف فائل شکل میں پیش خدمت ہے۔

اس کتاب میں شامل سات دلچسپ کہانیوں کے عنوان یہ ہیں:

کرکٹ کا شوق، نئے شیخ چلی، کہانی ہیرے جواہرات کی، ہم مہمان بنے، پانی، گھر کی مرغی، مٹاپا بھی اچھی چیز ہے۔



آج کے دور میں جب دنیا سے محبت، مروت اور انسان دوستی جیسے جذبات ختم ہوتے جا رہے ہیں، لوگ پریشان ہیں اور سب بھول گئے تو دنیا کو یوسف ناظم جیسے لوگوں کے فن کی ضرورت ہے جو دنیا کو ہنسانا سکھا سکیں تاکہ لوگ خوشدلی سے زندگی جینے کے فن سے آشنا ہوں۔

اس کتاب کے ایک مضمون "گھر کی مرغی" کا ایک دلچسپ اقتباس ۔۔۔
مرغی ہمیں بہت پسند ہوگی، تمہیں بھی پسند ہوگی۔ لیکن ہمیں ذرا زیادہ پسند ہے، چاہے وہ زندہ ہو یا بےجان۔ بےجان سے مطلب یہ کہ دسترخوان پر ہو۔ مرغی کی بہار تو دسترخوان پر دیکھنی چاہیے، پک پکا کر بھی مرغی ہی دکھائی دیتی ہے۔ اس میں بس ایک ہی خرابی ہوتی ہے۔ وہ یہ کہ اس کی صرف دو ٹانگیں ہوتی ہیں۔ اگر قدرت اسے دو کی جگہ چار ٹانگیں دے دیتی تو دنیا کا کوئی کام تو نہیں رک جاتا، نہ قدرت کے خزانے میں کوئی کمی واقع ہو سکتی تھی۔ دو ٹانگوں کی بات ہی کیا تھی۔ دسترخوان پر تو مزہ آتا ہی، لیکن خود مرغی بھی ان ٹانگوں سے کچھ نہ کچھ فائدہ حاصل کرتی ہی۔ مرغی کے لیے چار ٹانگوں کی سفارش ہم اس لیے بھی کر رہے ہیں کہ بےچاری کتنا کام کرتی ہے۔ جب دیکھو مصروف۔ جب دیکھو کسی نہ کسی کام میں جٹی ہوئی ہے۔ دن رات گھریلو کام کرتی رہتی ہے۔ روزانہ مقررہ وقت پر انڈا دیتی ہے۔



کتاب "مرغی کی چار ٹانگیں، از: یوسف ناظم" پی۔ڈی۔ایف فائل کی شکل میں یہاں سے ڈاؤن لوڈ کیجیے۔

بچوں کی کہانیاں - تین کتابیں از شمیم حنفی - pdf download

  شمیم حنفی  (پیدائش: 17/مئی 1939 - وفات: 6/مئی 2021ء)  اردو کے مشہور ادیب، شاعر، ڈراما نگار اور نقاد رہے ہیں۔ علی گڑھ مسلم یونیورسٹی میں تد...






	







تلنگانہ دسویں جماعت کے امتحانات - انگریزی کا پرچہ

    © مکرم نیاز  (حیدرآباد)۔  9/اپریل/2023ء  *****    راقم الحروف اپنی فیس بک ٹائم لائن پر، تعلیمی موضوعات کے حوالے سے، حالات حاضرہ کے تناظر...






	







جیسے دریا - افسانے از واجدہ تبسم - pdf download

    جیسے دریا  ممتاز اور بدنام افسانہ و ناول نگار واجدہ تبسم کی 17 کہانیوں کا مجموعہ ہے۔ یہ تمام کہانیاں نسائی ذات کے مختلف سماجی و نفسیات پ...






	







واہ حیدرآباد - مزاحیہ مضامین از ڈاکٹر عابد معز - pdf download

     ڈاکٹر عابد معز  (اصل نام: سید خواجہ معز الدین ، پیدائش: 25/جنوری/1955)  حیدرآباد میں مزاح نگار طبیب اور طب کے ماہر مزاح نگار کے طور پر ...






	







مجتبیٰ حسین کے منتخب کالم - ترتیب از حسن چشتی - pdf download

   حسن چشتی  (پ: 15/اکتوبر 1930 ، م: 25/دسمبر 2020)  جامعہ عثمانیہ سے گریجویشن کر کے جامعہ عثمانیہ ہی کی انتظامیہ سے وابستہ ہوئے تھے جہاں 28...

ہمارے متعلق




ایک غیر مقیم حیدرآبادی (دکنی) کا ڈیجیٹل منظرنامہ : تبصرے / تاثرات / خیالات / نظریات۔۔۔ 


اردو یونیکوڈ میں حیدرآباد (دکن) سے اولین بلاگ (آغاز: یکم/نومبر/2007)


میرا شہر لوگاں سے معمور کر قلی قطب شاہ کا ایک مشہور مصرعہ ہے اور ہمارے ایک اردو بلاگر نے اپنے بلاگ کو اس مصرعے سے موسوم کیا ہے۔ آپ کا تعلق حیدر آباد سے ہے اور اسی لیے انٹرنیٹ پر اردو کی دنیا میں  حیدرآبادی  کے نام سے جانے جاتے ہیں۔ حیدرآبادی کا کہنا ہے کہ 'باتاں نہیں کرتے ہم حیدرآبادی' حالانکہ حیدر آبادی کے بلاگ پر ہمیں بہت کچھ اچھا پڑھنے کو ملتا ہے۔ آپ کے بلاگ پر زیادہ تر تحاریر اپنے وطن سے متعلقہ ہوتی ہیں۔

لنک : حیدرآبادی سے انٹرویو

